Suara “Komando Pembebasan Palestin”

Bergema Di Angkasa Tanah Suci

__________ﬂ

Bersempena dengan ketibaan “musim haji” di mana kota suci Makkah al-Mukarramah sedang dibanjiri oleh

beratus-ratus ribu para jemaah haji, maka “Komando Pembebasan Kebangsaan Palestin” (Al-Fatah) telah mengambil
kesempatan mengeluarkan satu kenyataan mengenai dasar-dasar perjuangan umat Palestin untuk merampas kembali bumi
Palestin — tanah air mereka yang dicintai — dari cengkaman kuku besi penjajahan Yahudi serta menuntut

daripada seluruh negara-negara Islam di seantero dunia menyokong perjuangan mereka dan juga perjuangan umat Arab dan

seluruh kaum Muslimin. Di bawah ini kami terjemahkan kandungan nas kenyataan tersebut ke dalam bahasa kebangsaan — P.

_—_—_—_—__J

e e e s e e e e e e Dipetik dari surat khabar “a/-Nadwah” bilangan 69/3058 mmm s s s s———— —— — — ol

“Udhina i alladhina yuqétiliina bi annahum
zulimii, wa inna Allaha ‘ala@ nasrihim
laqadir”.

Ertinya: “Allah mengizinkan

(berperang) bagi mereka yang

diperangi, kerana sesungguhnya

mereka dianiayai dan bahawasanya

Allah amat berkuasa menolong

mereka” — Surah al-Hajj (39).
Wahai Umat Islam!

Wahai kaum Muslimin yang berada
di seluruh benua dan negeri! Pada hari
yang maha agung ini, iaitu hari-hari
“haji yang maha besar”. Di mana pada
hari ini beratus-ratus ribu bilangan
umat Islam berhimpun di suatu
tempat yang besar ertinya di dalam sejarah
perkembangan agama Islam menunaikan
seruan yang hak dari Allah Tabaraka
wa Ta ‘ala. Mereka datang berbondong-bondong
dari tempat yang jauh bagi menunaikan
ibadah haji serta menghadiri
suatu “kongres Islam” yang
besar ertinya untuk menempa sejarah
perpaduan seluruh umat Islam yang
terdiri dari berbagai suku

bangsa dan berlainan warna kulit.

31

Al-Sayyid Yasser Arafat Ketua
Umum “Al-Fatah” telah mengirim
3 orang wakil — sebagai
pemerhati — ke dalam Sidang
Islam Antarabangsa di Kuala
Lumpur pada bulan April
1969 yang lalu. Kemudiannya
ketiga-tiga orang wakil
“Al-Fatah” yang diketuai oleh
al-Sayyid Abu Hisham itu telah
meminta kepada kerajaan Malaysia
menubuhkan pejabat “Al-Fatah”
di Kuala Lumpur. Permintaannya itu

telah dipersetujui.

Pada hari yang bersejarah inilah
seluruh rakyat Palestin di bawah
pimpinan satu “Komando Pembebasan
Kebangsaan Palestin” (Al-Fatah)
melancarkan perjuangan jihad suci
yang berdasarkan keadilan dengan tekad
yang satu demi untuk membebaskan
Masjid al-Agsa yang diberkati Tuhan
di sekelilingnya bagi mempertahankan agama
Islam, tanah air Islam dan kehormatan
Islam dan mempertahankan setiap
inci dari bumi sucinya yang telah
dikuasai oleh angkatan perang Zionis
Yahudi yang telah melakukan beberapa
kekejaman dengan menyembelih kanak-kanak
membunuh kaum wanita yang lemah dan
menyula orang-orang tua yang tidak bertenaga.
Bukan hanya setakat itu sahaja,
malahan rakyat kami yang mempunyai hak
mutlak di dataran persada tanah air
kami dibelenggu dan diusir seperti
anjing-anjing kurap, rumah-rumah ibadah orang-orang
Islam banyak yang telah diruntuhkan dan
di atas tapak bangunan yang runtuh
itu mereka dirikan taman-taman hiburan
tempat mereka bersuka-sukaan memuaskan

hawa nafsu dan melakukan perbuatan-perbuatan



Suara Komando...

maksiat. Wanita-wanita [slam yang masih
perawan dan suci, mereka jadikan

orang tawanan diperkosa dan dinodai
kehormatan mereka dan setengah daripada
mereka dilemparkan ke dalam penjara dan
tidak sedikit pula bilangan mereka

yang dibunuh dan ditembak dengan secara
yang paling kejam dan rumah-rumah
pemimpin-pemimpin kaum yang dicurigai
dibakar, harta benda mereka dirampas,
kampung halaman mereka dijadikan

hak milik negara. Kini masjid

al-Agsa dan tempat suci

al-Ibrahimi hanya menunggu saat

sahaja untuk dihancurkan dengan alat-alat
pengeledakan dinamit.

‘Wahai Umat Islam!

Wahai kaum Muslimin yang berada

di seluruh benua dan negeri!

Sesungguhnya rakyat kami telah berjuang
matian-matian menentang pencerobohan Zionis
Yahudi dan kaum penjajah selama

30 tahun; dalam perjuangan-perjuangan yang
selama itu kami telah mengirim

beribu-ribu barisan para syuhada

mengadap Tuhan di alam akhirat, namun
begitu kami tidak gentar menghadapi

maut, kami terus berjuang dengan

semangat kepahlawanan yang bersadur

Wwaja yang mana petjuangan-perjuangan sengit yang
kami lancarkan selama lebih dari

suku abad itu mendapat perhatian
kuasa-kuasa besar di seluruh dunia, sehingga
berlakunya sesuatu “konspirasi”

dari pihak penjajah yang mengakibatkan
rakyat kami disingkirkan dari

kampung halaman dan buminya yang

subur menghijau, hidup menderita

selama 20 tahun di dalam khemah-khemah

Taufan Perjuangan Mulai Mengamuk!

(Lukisan dipetik dari a/-Nadwah)

pengasingan untuk menjauhkan kami
dari meneruskan perjuangan menuntut
hak mutlak kami yang halal dalam
perjuangan membebaskan tanah air kami,
atau menuntut supaya keseluruhan bumi
kami yang telah dirampas dengan secara
kejam itu dikembalikan kepada yang punya
hak.

Tetapi manakala rakyat kami
berputus asa dari mendapatkan
keadilan dari kuasa-kuasa di dunia, maka
untuk mengembalikan hak kedaulatan
negara kami, tiada jalan lain buat
kami melainkan dengan menggunakan

kekerasan. Dengan dorongan dari

suatu perasaan menuntut bela yang
berkobar-kobar, maka bangkitlah segolongan
besar dari pemuda-pemuda yang beriman
kepada Tuhan dan percaya kepada

dasar keadilan, mengatur barisan

perjuangan sebagai menunaikan seruan

hak dari Allah di dalam firman-Nya yang
berbunyi:

“Infirii khifafan wa thigalan wa jahidi
bi amwalikum wa anfusikum fi sabili Allahi
dhalikum khayrun lakum in kuntum ta‘lamiin”

Ertinya: “Keluarlah kamu

ke medan perang dengan keadaan ringan

(berjalan kaki) dan keadaan berat

(berkenderaan) dan berperanglah
kamu dengan harta benda dan jiwa
kamu pada jalan Allah, demikianlah yang
lebih baik bagi kamu, jika kamu
dari golongan orang-orang yang
mengetahui.” — Surah al-Tawbah

ayat (41).

Dengan menunaikan seruan ayat
suci inilah segolongan pemuda-pemuda
kami yang telah disinari Allah dadanya
dengan hidayah dan iman bangkit
berjuang siang dan malam tanpa
mengenali bahaya maut menggempur musuh
mereka Zionis Yahudi yang dengan
secara biadab telah menguasai tanah air
mereka yang dicintai.

Pada tanggal 1 haribulan Januari
1965, bangkitlah pula seluruh rakyat
mengisytiharkan perang “jihad fi
sabili Allah” menentang musuh dengan
mengorbankan segenap tenaga dan jiwa
raga mereka menjadi “syuhada
Palestin” yang berjiwa pahlawan
dan bersemangat perwira yang
tidak ada tolok bandingnya dalam
sejarah jihad di zaman moden.

“Maka sebahagian dari mereka

mati (syahid) dan sebahagian

dari mereka menunggu (gilirannya

untuk mati syahid) dan tidak

sekali mereka mengubah sikap,”

Begitulah maksud firman Allah yang

tercatit di dalam surah

al-Ahzab ayat (23).

Wahai Umat Islam!

Wahai kaum Muslimin yang berada
di seluruh benua dan negeri! Perang bulan
Jun 1967 tah' meletus, tentera-tentera

Zionis Yahudi telah berjaya

! Perkataan sebenar ialah telah.

menguasai Masjid al-Agsa dan

buminya, mereka gembira bersorak-sorak
dan bertempik-tempik dengan mengatakan:
“Muhammad telah mati,” selepas mereka
dimabukkan oleh sesuatu kemenangan
sementara (di Baitul Maqdis) itu.

Tetapi musuh kita itu menjadi

kagum, setelah sebulan sahaja mereka
menguasai bumi suci Islam itu,
segolongan besar dari pemuda-pemuda
yang berjiwa jihad telah menggempur
musuh kita yang durjana itu

meneruskan cita-cita perjuangan
pahlawan-pahlawan Islam di zaman silam,

mengibarkan panji-panji jihad yang

e

diwajibkan oleh Islam. Matlamat
perjuangan jihad yang mereka tujui
hanya dua perkara; sama ada mencapai
“kemenangan” ataupun “gugur
syahid” di medan pertempuran.

Dalam perjuangan jihad yang telah
dilancarkan oleh pemuda-pemuda pejuang
kita yang bersemangat waja itu,
beratus-ratus bilangan mereka yang masih
hidup terus bercita-cita
melaksanakan perang jihad hingga
mencapai kemenangan meskipun di pihak

musuh yang telah menguasai tanah air

mereka melakukan pembunuhan-pembunuhan kejam yang

£ L g e T T

Rakyat dari kampung-kampung badwi di seluruh negara Arab sedang

dilatih melancarkan perang gerila di dalam pasukan tentera komando

pembebasan bumi Palestin “al-Fatah” (Gambar dipetik dari

Nida’ al-Janiib)

terkeluar dari sifat peri-
kemanusiaan terhadap bumiputera
Palestin yang tidak berdosa. Dengan
menunjukkan sifat-sifat kekejaman yang luar
biasa itu mereka tidak akan dapat
mempengaruhi jiwa dan menundukkan
pejuang-pejuang kita daripada meneruskan
cita-cita sucinya untuk membebaskan
seluruh bumi Palestin dan
mengembalikan hak-hak mutlak mereka yang
telah dirampas itu.
Wahai Umat Islam!

Wahai kaum Muslimin yang berada

di seluruh benua dan negeri! Sesungguhnya

.'|--_' -

“Komando Pembebasan Kebangsaan
Palestin” (al-Fatah), adalah suatu

pucuk pimpinan “perang jihad”

seluruh rakyat Palestin, ia

membaharui zaman perjuangan umat
Islam bagi meneruskan “perang

jihad” terhadap lanun-lanun Zionis
Yahudi untuk membebaskan setiap

inci dari “bumi suci

Islam”. Perjuangan-perjuangan jihad yang
dilancarkan itu adalah mengandungi
tujuan-tujuan suci seperti berikut:

Meskipun pada zahirnya soal

Palestin yang telah memuncak dengan hebatnya
itu merupakan soal yang bersangkut

paut dengan rakyat Palestin yang sekarang

Lihatlah bagaimana kejamnya pihak yang berkuasa tentera Yahudi

mengusir rakyat Palestin dari tanah air mereka yang dirampas

oleh orang-orang Yahudi. (Gambar dipetik dari Nida’al-Janib).

mereka sedang mati-matian berjuang untuk
membebaskannya, tetapi pada hakikatnya
soal ini adalah merupakan soal

bangsa Arab dan seluruh umat Islam
sedunia yang mana mereka sewajibnya
memberikan bantuan-bantuan material dan
moral kepada para mujahidin

Palestin yang sedang melancarkan
semulia-mulia “perang jihad” menentang
musuh-musuh Islam dan kaum Muslimin.

2. Bahawa pengakuan-pengakuan yang kami
harapkan dari seluruh negara-negara
Islam ialah pengakuan di dalam semua
lapangan dengan tidak ada batasan, dan
dengan amanah kami meminta mereka memberikan
pendapat-pendapat secara berterus-terang
dan berani, tanpa ragu-ragu kami
mengatakan: “Kami dengan penuh harapan,
meminta kepada seluruh negara-negara Islam
berkecimpung bersama-sama dengan kami
dalam perjuangan menentang gergasi-gergasi
Zionis Yahudi serta memerangi mereka
seperti kami memerangi mereka di bidang
politik, ekonomi, diplomasi
dan propaganda; dan jika perlu
di lapangan ketenteraan.

3. Sesungguhnya “Komando
Pembebasan Kebangsaan Palestin”
(al-Fatah), adalah menjadi pusat
pucuk pimpinan perjuangan seluruh
rakyat Palestin dengan memastikan
(membuktikan) dari sejak ia
ditubuhkan bahawa perjuangan-perjuangan yang
dilancarkan oleh “Komando” ini
tidak ada berkaitan dengan soal-soal
dalam negeri bagi sebuah negara Arab,
dan pihak “komando” ini tetap
mengharapkan agar sesebuah negara Arab
tidak campur tangan dalam sesuatu
gerakan yang dilancarkannya, begitu pula
pihak “Komando” meminta agar

kebebasan bergerak dan mengambil

kebaikan masalah perjuangan kami yang Wahai Umat Islam!
Suara Komando...

adil dan ia (Komando) mengharapkan Wahai kaum Muslimin yang berada
gharap yang

sesuatu tindakan untuk menunaikan pendapat umum antarabangsa itu di seluruh benua dan negeri! Jika
kewajipan membebaskan Baitul Maqdis

lebih memahami akan tujuan matlamat sekiranya pergerakan Zionis di seluruh
biarlah diperjuangkan oleh rakyat

. o perjuangan rakyat kami yang dunia yang di belakangnya berdiri negara-negara
kami yang terdiri dari para
mujahidin dengan bantuan saudara-saudara bercorak perikemanusiaan itu. penjajah Israel menghulurkan
kami kaum Muslimin dari seluruh 7. Sesungguhnya “Komando bantuan-bantuan yang menyebabkan kedudukan
dunia. Pembebasan Kebangsaan Palestin” Israel bertambah kuat bagi mengekalkan
4. Bahawa Palestin adalah bumi . . . . .
ahawa Falestin adalah bumt (al-Fatah), menolak dengan keras kezaliman-kezaliman di dataran bumi kami yang

Arab yang dimiliki oleh rakyatnya yang

segala corak fanatik perkauman suci, maka kami seluruh rakyat
terdiri dari orang Arab Palestin.
Oleh itu kami menolak segala dan tidak menaruh perasaan Palestin berharap kepada kaum
keputusan-keputusan dan pengakuan-pengakuan yang benci terhadap golongan orang-orang Muslimin yang berada di seantero dunia
dikeluarkan oleh Bangsa-bangsa Bersatu dan Yahudi Palestin yang terpaksa akan turut sama memikul tanggungjawab
Majlis Keamanan Antarabangsa dan tunduk di bawah kekuasaan Zionis yang penuh menolak malapetaka dan
selain dari keduanya dalam soal . . . . .

Yahudi antarabangsa, sedang mereka itu agresi-agresi permusuhan yang didatangkan
pembahagian (negara Palestin — P.)

menganggap bahawa pembebasan bumi oleh Zionis Yahudi terhadap
yang tidak adil yang dikeluarkan pada
tahun 1947, dan keputusan Majlis Palestin dari penjajahan Zionis negara-negara Islam (khususnya negara-negara
Keamanan yang dikeluarkan pada 22 pada hakikatnya adalah merupakan Islam yang terletak di Timur Tengah — P.)
haribulan November tahun 1967; pembebasan golongan puak Yahudi Oleh yang demikian itu, maka
begitu pula kami menolak segala apa sendiri. “Komando Pembebasan Kebangsaan

yang dinamakan “Rancangan Menciptakan
Perdamaian”. Walau dari sumber mana
tempat keluarnya.

5. Sesungguhnya sidang
kemuncak yang diadakan oleh empat
kuasa besar bagi mencari
perseimbangan apa yang dinamakan
“Krisis Timur Tengah” dan segala
apa yang dikeluarkan oleh sidang
tersebut berupa keputusan-keputusan atau
pengakuan-pengakuan adalah dianggap campur
tangan secara terang-terangan di dalam

urusan-urusan rakyat kami, semuanya ini

kami tolak dengan sekeras-kerasnya.

Selepas daripada menunaikan sembahyang Jumaat di Masjid Omar di Bait-

6. Bahawa “Komando Pembebasan

Kebangsaan Palestin” (al-Fatah), ul Maqdis orang Islam di sana telah mengadakan suatu perarakan tunjuk
memperhatikan dengan teliti perubahan-perubahan perasaan secara besar-besaran menentang kezaliman tentera-tentera Isracl menangkap
pokok (radikal) yang datangnya dari dan membunuh rakyat Palestin yang tidak berdosa. (Gambar dipetik dari

pendapat umum antarabangsa bagi al-Bilad).

Palestin” (al-Fatah) suka membentangkan
beberapa pelan atau rancangan-rancangan seperti
berikut:

1. Membentuk sebuah “badan-badan
kebajikan Islam bersatu bagi membantu
Palestin”. — badan-badan yang dicadangkan
ini hendaklah dibentuk di seluruh
negara-negara Islam — tugasnya mengumpulkan
wang dan bantuan-bantuan yang dihulurkan
oleh orang-orang Islam untuk
dipersampaikan kepada para mujahidin
Palestin demi untuk meneruskan
perang jihad terhadap penjajah
Zionis Yahudi.

2. Badan-badan tersebut hendaklah
membentuk satu “badan pusat” yang
mempunyai markas tertinggi di dalam
salah sebuah negara-negara Islam. Badan
pusat ini hendaklah mengadakan
perhubungan-perhubungan yang rapat dari suatu
masa ke suatu masa dengan badan-badan
tempatan bagi memperkemaskan tugas
usahanya.

3. “Komando Pembebasan Kebangsaan
Palestin” (al-Fatah) akan bekerjasama
dengan badan-badan yang dicadangkan itu dengan
membuka pejabat-pejabatnya di dalam negara-negara
Islam sehingga membolehkan pihak
“Komando” bekerjasama dengan badan-badan
tempatan dengan cara memberikan
maklumat-maklumat perjuangan rakyat Palestin
yang sebenarnya bagi menangkis serta
menjauhkan dakyah palsu dari
komplot-komplot musuh serta memberikan
penerangan-penerangan pendapat umum Islam
tentang bahaya pencerobohan yang sedang berlaku
di sekitar bumi suci Islam itu.

4. Badan pusat dan badan-badan

tempatan di dalam negara-negara Islam,

hendaklah melancarkan suatu gerakan
propaganda yang luas di seluruh

negara-negara [slam dengan menggunakan alat-alat
propaganda moden seperti surat khabar,

radio, televisyen dan lain-lain lagi

untuk memperluaskan pendapat-pendapat umum
Islam dalam soal jihad demi untuk
kepentingan perjuangan jihad yang sedang
dilancarkan oleh rakyat Palestin.

5. Seluruh kaum Muslilmin hendaklah
memboikot (memulaukan) barang-barang buatan
Yahudi yang sampai ke negeri-negeri mereka,
lantaran setiap satu sen wang yang
bayaran kerana pembelian barang-barang
tersebut akan bertukar menjadi
peluru yang akan menembusi dada-dada
bumiputera mujahidin Palestin yang
sedang melancarkan perjuangan sucinya
itu.

6. Membukakan pintu sukarelawan
berjihad dengan seluas-luasnya kepada
pemuda-pemuda Islam yang ingin menunaikan
kewajipan jihad agar mereka siap
sedia pada bila-bila masa yang dikehendaki
melangkah ke medan pertempuran, kiranya
ada di antara angkatan penjajah antara-
bangsa mengirimkan angkatan perangnya
untuk memperlindungi pengkalan-pengkalan perangnya
bagi memperkuatkan kedudukan
Zionist Yahudi di bumi Palestin.

Wahai Umat Islam!

Wahai kaum Muslimin yang berada
di seluruh benua dan negeri!

Sesungguhnya perjuangan yang sedang
dilancarkan oleh para mujahidin

kami terhadap Zionis Yahudi
antarabangsa di atas dataran bumi

Israk dan Mikraj itu adalah

perjuangan bagi menentukan masa depan
rakyat Palestin yang terdiri daripada

orang-orang Islam. Maka oleh yang demikian

berkewajipanlah di atas seluruh umat
Arab dan kaum Muslimin turut sama
bersedia dengan secukupnya untuk
berjuang bersama-sama kami dengan iman
dan semangat yang luhur untuk menentang
malapetaka yang ditimpakan oleh
Zionis Yahudi yang durjana ke atas
tempat-tempat suci dan ke atas
negara-negara Islam kita. Maka mala-
petaka ini akan membawa kepada terancamnya
akidah, kemajuan dan sejarah kita
umat Islam, sebagaimana juga
terancamnya taraf hidup dan masa
depan kita, malapetaka ini tak
mungkin dihadapi dan dihapuskan
melainkan dengan perjuangan jihad
mengangkat senjata dengan bantuan dan
pertolongan dari seluruh rakyat dari
negara-negara Arab dan Islam yang berada
di seantero dunia.
Tema perjuangan kami:
“Berjuang Hingga Menang”
“Komando Pembebasan Kebangsaan

Palestin” (al-Fatah)

Siri Kesah
Tokoh2 Sejarah IV

GABNOR dan
HAKIM

sa-buah 60 sen.

belanja Pos 10 sen.

Siri Kesah
Tokoh2 Sejarah V
DUSTA YAHUDI
Harga 40 sen.
Pos 10 sen.
Pesan-lah kepada:
QALAM
8247, Jalan 225,
Petaling Jaya,

Selangor.

